
Fjármála- og efnahagsráðuneytið 
b.t. skrifstofu skattamála 
sent á Samráðsgátt 
 
 

Reykjavík, 20. október 2026. 

Efni: Umsögn Samtaka iðnaðarins um drög að frumvarpi til laga um 

breytingu á ýmsum lögum um skatta og gjöld (tekjuskattur, tollar 

o.fl.) 

Samtök iðnaðarins (hér eftir „ SI” eða „ samtökin” eftir atvikum) hafa tekið til umsagnar drög að 
frumvarpi til laga um breytingu á ýmsum lögum um skatta og gjöld (tekjuskattur, tollar o.fl.), mál 
s-196/2026, birt í Samráðsgátt 6. október 2026. Vísa samtökin jafnframt til umsagnar sinnar frá 18. 
september sl. um áform lagasetningarinnar. 

Endurskoðun reglna um frádrátt vaxtagjalda 

SI fagna því að ráðuneytið hafi tekið tillit til framkominna athugasemda og fallið að svo stöddu frá 
fyrirhugaðri breytingu á b-lið 3. mgr. 57. gr. b laga um tekjuskatt, nr. 90/2003. Samtökin þakka 
ráðuneytinu fyrir skilning á mikilvægi þess að breytingar á reglunum byggi á ítarlegri skoðun og 
fullnægjandi áhrifamati. 

Mikilvægt er að þeirri vinnu verði fylgt eftir og heildstæðri endurskoðun lokið eins fljótt og kostur er 
í samráði við atvinnulífið. SI ítreka tillögur sínar um nettóvaxtaviðmið, endurskoðun fjárhæðamarks 
og skoðun á meðferð skattalegra samstæðna og yfirfærslu vaxtagjalda milli ára. Markmiðið verði 
skýrar og fyrirsjáanlegar reglur sem samrýmast EES-rétti og taka mið af eðlilegri fjármögnun og 
sjóðstýringu fyrirtækja. 

Tollvernd og starfsumhverfi innlendrar matvælaframleiðslu 

SI taka undir meginathugasemdir Samtaka fyrirtækja í landbúnaði (SAFL), aðildarsamtaka SI, í 
umsögn þeirra frá 20. október 2026 og vísa til hennar vegna nánari rökstuðnings. 

Samtökin leggja áherslu á að 18. gr. um breytta tollflokkun mjólkurvara verði felld brott. Hvorki hafi 
verið sýnt nægilega fram á lagalega nauðsyn breytingarinnar né áhrif hennar á innlenda framleiðslu 
metin með fullnægjandi hætti. Breytingar á tollvernd þurfa að byggjast á boðuðu samráði og vera 
hluti viðræðna um nýja búvörusamninga. 

 

Virðingarfyllst, 

f.h. Samtaka iðnaðarins 

 

___________________ 

Erla Tinna Stefánsdóttir 

